
П Р Е Д Г О В О Р

Подготовката на Извештаите во сенка за следење на 
работата и ефектите од секторските работни групи за 
2019, 2020 и 2021 година се спроведе под хипотезата 
дека секторските работни групи се значајни тела одго-
ворни за креирање и мониторинг на секторските поли-
тики во Република Северна Македонија, како и форум 
за донаторската координација во поддршка на импле-
ментација на политиките. 

Секторскиот пристап беше нотиран како сеопфатен 
принцип на ИПА 2 преку кој се оценува и  одредува 
нивото на кое државата се квалификува за искористу-
вање на целосна секторска поддршка, за чија цел во 
периодот 2015-2020 се оформија 12 секторски работ-
ни групи. Со започнување на програмирањето за ИПА 3 
за периодот 2021-2027 година институциите продолжу-
ваат со секторскиот пристап и со функционирањето на 
секторските работни групи.  

Иако формално секторските работни групи имаат по-
тенцијал да бидат креатори на секторските политики, 
наодите од мониторингот на СРГ во 2021 укажуваат на 
уназадување во однос на функционалноста, учество-
то на граѓанските организации и ефектите од рабо-
тата на СРГ. Благо подобрување се нотира во однос 
на транспарентноста на работењето со оглед на тоа 
дека институциите одговориле на повеќе од 85% од ба-
рањата за информации од јавен карактер, што е за 4 
% повеќе од 2020 година. Отвореност се нотира и во 
зголемената комуникација со оглед дека во 2021 годи-
на претставници на сите 12 секторски работни групи 
ја прифатија поканата за интервјуа со проектниот тим 
што ја следи работата на СРГ. 

Преку анализа на состаноците на секторските работни 
групи, 251 одговор од институциите преку алатката при-
стап до информации од јавен карактер, 12 интервјуа со 
ИПА-координатори и разговор со 26 граѓански органи-

П Р Е Д ГО В О Р

зации вклучени во секторските работни групи, ги издвојуваме след-
ниве клучни наоди од мониторингот на СРГ за 2021 година:

�� Во 2021 година се одржале вкупно 11 пленарни 
состаноци на Секторските работни групи и 8 оперативни 
состаноци, што е намалување во однос на 2020 година, 
кога вкупно се одржале 19 пленарни состаноци и 21 
оперативен состанок. 

�� Ниту една од 12-те секторски работни групи не го 
исполнила зададениот минимум за одржување на бројот 
на годишни пленарни состаноци според својот деловник 
или нацрт-деловникот, додека 4 секторски работни 
групи1 не одржале ниту еден пленарен состанок. 

�� Во пет СРГ од вкупно дванаесет секторски работни групи 
граѓанските организации воопшто не учествувале во 2021 
година. Во  четири секторски работни групи граѓанските 
организации не учествувале поради тоа што не се одржал 
состанок, а во една СРГ поради тоа што не биле поканети 
граѓански организации2. 

�� Секторските работни групи кои имале пленарен состанок 
на кои биле поканети граѓанските организации не ги 
ажурирале целосно податоците за претставниците 
на граѓанските организации, па дел од нив биле 
испратени на погрешни или на непостојни адреси, со 
што дополнително се намалува просторот за граѓанско 
учество.

�� И покрај тоа што ИПА 3-регулативата предвидува 
граѓанските организации да имаат простор за суштинско 
учество во програмирањето и секторските политики, 
во пракса недостига простор за суштинска вклученост 
на граѓанските организации за време на пленарните 
состаноци и вклучување претставници на граѓанските 
организации на оперативните состаноци на СРГ. 

�� Иако донаторската координација се предвидува да се 
организира како дел од секторските работни групи, сепак 
преку мониторинг-алатките не се нотирани содржини во 
агендата на состаноците на СРГ, кои во 2021 година биле 
фокусирани на донаторска координација. 

1	 Правда; Реформа за јавна администрација; Интеграција на Роми и Внатрешни 
работи 

2	 СРГ Конкурентност и иновации

Според мониторинг на состојбата, во 2021 година сепак се пре-
земаа охрабрувачки чекори, кои го зајакнаа структурниот дијалог. 
Секретаријатот за европски прашања (СЕП) го започна процесот на 
промена на деловниците со цел да се подобри севкупната работа на 
секторските работни групи и да се уреди учеството на граѓанските 
организации и донаторите.  На интервјуата претставниците на инсти-
туциите истакнаа дека се отворени за промена на деловниците во 
кои ќе се регулира подетално и учеството и улогата на граѓанските 
организации. Во 2022 година се очекува да се подобри предвидли-
воста на динамиката и функционалноста, со што ќе се креира кален-
дар на состаноците на сите СРГ, ќе се објават фазите на следното 
ИПА-програмирање, како и релевантните документи за секторските 
политики. Од разговорите со граѓанските организации јасно се на-
веде барањето за учество на ниво на техничките состаноци со цел 
тие да бидат вклучени во сите фази на развивање и носење на поли-
тиките. 

КАКО ПОНАТАМУ?

СЕП треба итно да пристапи кон консултации за новите деловни-
ци на СРГ, кои мора да содржат одредби преку кои ќе се подобри 
суштинското учество на ГО, пред сѐ, преку достапност до материјали 
и до информации од оперативен карактер, како и преку одржување 
воведни обуки за новите претставници заради темелно разбирање 
на процесот на секторските политики и ИПА- програмирањето. Вак-
вите обуки треба да се однесуваат и на претставниците на ГО во 
Секторските мониторинг-комитети. Новите деловници треба да ја 
прецизираат и постапката за избор и работа на претставниците на 
ГО, вклучително и начинот на консултации со поширокиот граѓан-
ски сектор. Доследно да се реализираат плановите за подобрување 
на вклученоста, предвидливоста на работата и транспарентноста на 
секторските работни групи. 

П Р Е Д Г О В О Р

В О В Е Д Н И  И Н Ф О Р М А Ц И И

ВОВЕДНИ 
ИНФОРМАЦИИ

СРГ за интеграција на Роми не одржа пленарен 
состанок во текот на 2021 година. 

Стратегии и програми:
�� Стратегиска рамка на ЕУ за 

Ромите

�� Познан декларацијата за земјите 
од Западен Балкан за инте-
грација на Роми во рамките на 
процесот на проширување на ЕУ.

Во напредна фаза е процесот на изработка на 
нова Национална стратегија за Роми 2022 – 2030.

https://bit.ly/3ClUVKk
https://bit.ly/3ClUVKk
https://bit.ly/3gVMjjz
https://bit.ly/3gVMjjz
https://bit.ly/3gVMjjz
https://bit.ly/3gVMjjz

М Е Т О Д О Л О Ш К И  П Р И С Т А П

МЕТОДОЛОШКИ 
ПРИСТАП

Во рамките на креирањето на овој извештај беа искористени след-
ните истражувачки методи:

�� Слободен пристап до информации од јавен 
карактер

�� Фокус-група со претставници на граѓанските 
организации во самата секторска работна група

�� Интервјуа со координатор од страна на 
државните службеници од Министерството за 
труд и социјална политика

�� Мониторинг на седниците на секторските 

работни групи

Беа доставени вкупно 19 прашања до Министерството за труд и со-
цијална политика до раководител на Секторот за координација и 
техничка помош на министерот, за кои беа добиени уредни одго-
вори во рамките на законската регулатива за слободен пристап до 
јавни информации, само за три од поставените прашања. Допол-
нително, истражувачкиот тим одржа фокус-група со претставници 
на граѓанските организации што работат во областа на ромските 
политики и кои биле присутни на основачкиот состанок на сектор-
ската работна група во ноември 2019 година. Дополнително, ис-
тражувачкиот тим спроведе интервју со координатор од страна на 
државните службеници, одговорен за секторската работна група.

Според методологијата за мониторинг на работата и ефектите од 
секторските работни групи, ефектите од работата на СРГ за овие 
пет сегменти ги мериме преку 31 стандард и 21 показател. Преку 
оценување на овие стандарди (1 е најниско ниво, 3 е највисоко 
ниво) го следиме напредокот во работата на 12-те секторски ра-
ботни групи на годишно ниво. Сепак за разлика од минатогодишни-
от извештај, во овој извештај, со оглед дека пет од дванаесетте СРГ 
не одржаа пленарни состаноци во текот на 2021 година, а поголе-
миот дел од стандардите и показателите се директно врзани со са-
мите состаноци на СРГ, одлучивме да не ги оценуваме поединечно 
сегментите во рамките на извештаите. Ваквиот метод се однесува 
на сите СРГ, вклучително и за СРГ што одржаа пленарни состаноци 
во текот на 2021 со цел да се запази истиот методолошки пристап 
за сите 12 СРГ.

Извештајот на Европската комисија за 
напредокот на Северна Македонија за 
2021 година

Извештајот на Европската комисија за 

2021 година3 нотира дека е постигнат 
ограничен напредок во инклузијата 
на Ромите. Стратегијата за инклузија 
на Ромите (2014-2020) престана да важи, 
а новата се подготвуваше во текот на 
2021 година. Повеќе нема министер без 
ресор задолжен за имплементација на 
Стратегијата за подобрување на состој-
бата на Ромите во Република Македонија, 
туку советник на премиерот одговорен за 
Ромите, со што се намалува можноста 
ромските прашања да бидат разгледу-
вани во Владата.

3	  Извештај на Европската комисија за напредокот 
на Северна Македонија за 2021 година, достапен 
на: https://www.sep.gov.mk/post/?id=5657 

СЕКТОРСКИ 
ПОЛИТИКИ

ДЕЛ1

https://www.sep.gov.mk/post/?id=5657
https://www.sep.gov.mk/post/?id=5657
https://www.sep.gov.mk/post/?id=5657
https://bit.ly/3w3k1sP

Т А Б Е Л А  1 . 
Главни наоди во Извештајот на ЕК  
за напредокот на РСМ во однос на ИР

ГЛАВНИ НАОДИ

1.	Бројот на невработените Роми постојано се зголемува, 13.703 
Роми биле пријавени како невработени во 2020 година, 
споредено со 9.239 во 2019 година. Бројот на Ромите што 
ги користат активните мерки за вработување се зголемува 
(431 во 2021 наспроти 86 во 2020 година). Сепак, треба да 
бидат донесени нови мерки, кои ќе бидат понасочени и 
поафирмативни кон ромските корисници;

2.	Податоците на Регионалната анкета на Ромите покажуваат 
дека 94% од Ромите имаат здравствено осигурување, додека 
50% од маргинализираните Роми користат превентивни и 
куративни здравствени услуги. Во 2020 година, 43% од лицата 
што починале пред наполнети 65 години биле Роми. Сега има 
21 лиценциран ромски здравствен медијатор, а нивниот број 
се намалил во текот на минатата година, претежно поради 
кризата од ковид-19;

3.	Фондовите за домување на Ромите беа значително намалени, а 
средствата пренасочени како одговор на кризата од ковид-19. 
Не е јасно дали поддршката за инфраструктурните проекти 
на локално ниво ќе продолжи по заминувањето од функцијата 
на нивниот иницијатор – министер без ресор за ромски 
прашања. Во тек се иницијативи за легализација на ромските 
населби во некои општини, меѓутоа најголем дел од нив сѐ 
уште не се опфатени со урбанистички планови. Новиот закон 
за социјално домување сѐ уште не е донесен. Средствата од 
буџетот предвидени за домување на Ромите не се искористени 
во целост;

4.	Законот за неевидентирани лица во матичната книга на родени 
е донесен, но спроведувањето оди бавно. Од околу 700 Роми 
без лични документи, биле доставени 202 барања, а извод од 
матичната книга на родените им бил издаден на 92 баратели 
што претставува мошне мал број. Ромските девојки и понатаму 
се мошне ранливи, често поради невработеноста и браковите 
на рана возраст;

5.	Нема систематски мерки на државните институции за 
решавање на прашањето на децата на улица;

6.	Приоритетните акции, утврдени на семинарите за Ромите во 
ноември 2019 се делумно реализирани и останува нејасно кој 
е одговорен за следење и известување;

7.	Посветеноста на спроведувањето на приоритетите на Познан 
декларацијата и понатаму е задоволувачка.

Во извештајот се нотираат препораки во неколку области во Северна 
Македонија кои се клучни во однос на интеграцијата на Роми. 

Т А Б Е Л А  2 . 
Препораки во Извештајот на ЕК  
за напредокот на РСМ во однос на ИР

ПРЕПОРАКИ 

1.	Во делот фундаментални права се посочува дека државата 
треба го подобри квалитетот на услугите во заедницата за 
идентификување на децата во ризик и да обезбеди соодветна 
поддршка за ранливите категории деца, особено децата жртви 
на насилство, децата Роми и децата со попреченост.

2.	Во Поглавје 19: Социјална политика и вработување се 
посочува дека државата треба да продолжи да спроведува 
мерки за активирање долгорочно невработени и 
неквалификувани лица, вклучувајќи жени, лица со попреченост 
и Роми и да обезбеди соодветно следење и оценување на 
таквите мерки.

СТРАТЕГИСКИ НАСОКИ  
ЗА ИНТЕГРАЦИЈА НА РОМИТЕ

Стратегиска рамка на ЕУ за Ромите

Европската комисија усвои нови десетгодишни цели за 2030 
година4, темелејќи се на напредокот постигнат со претходната 

рамка5. Тие се:

�� Намалување на процентот на Роми со искуство на 
дискриминација за најмалку половина;

�� Двојно зголемување на процентот на Роми што 
пријавуваат кога се соочуваат со дискриминација;

�� Намалување на јазот во сиромаштијата помеѓу 
Ромите и општата популација за најмалку половина;

�� Намалување на јазот во учеството во раното детско 
образование за најмалку половина;

�� Намалување на процентот на деца Роми што 
посетуваат одделени основни училишта за најмалку 
половина во земјите членки со значително ромско 
население;

�� Намалување на јазот во вработувањето и родовиот 
јаз во вработувањето за најмалку половина;

�� Намалување на јазот во очекуваниот животен век за 
најмалку половина;

�� Намалување на јазот во лишувањето од домување 
за најмалку една третина;

�� Обезбедување дека најмалку 95% од Ромите имаат 
пристап до вода од чешма.

4	 Новата стратегиска рамка на ЕУ за Ромите за еднаквост, вклучување и учество, 
достапна на https://bit.ly/3ClUVKk 

5	 Национални стратегии за интеграција на Ромите во ЕУ до 2020 година, достапно на: 
https://bit.ly/3hGLUC1 

https://ec.europa.eu/info/files/guidelines-planning-and-implementing-national-roma-strategic-frameworks_en
https://ec.europa.eu/info/publications/new-eu-roma-strategic-framework-equality-inclusion-and-participation-full-package_en
https://ec.europa.eu/info/publications/new-eu-roma-strategic-framework-equality-inclusion-and-participation-full-package_en
https://bit.ly/3ClUVKk
https://bit.ly/3hGLUC1

Познан декларација на земјите од Западен  
Балкан за интеграција на Роми 

Декларацијата на земјите од Западен Балкан за интеграција на Роми 
во рамките на процесот на проширување на ЕУ6, донесена во Познан, 
Полска, се залага за следните цели:

�� Вработување: Зголемување на стапката на вработеност 
на Ромите во јавниот сектор со пропорционална 
стапка на учеството на Ромите во вкупното население; 
Зголемување на стапката на вработеност меѓу Ромите 
на најмалку 25 проценти; 

�� Домување: Секогаш кога е можно да се легализираат 
сите неформални населби во кои живеат Ромите 
или да се обезбеди трајно, пристојно, прифатливо 
и десегрегирано домување за Ромите што живеат 
во неформални населби и кои не можат да бидат 
легализирани од оправдани причини; 

�� Образование: Зголемување на стапката на Ромите во 
процесот на запишување и завршување во основното 
образование на 90 проценти и стапката на запишување 
и завршување на Ромите во средното образование на 50 
проценти; 

�� Здравство: Да се обезбеди опфат за универзално 
здравствено осигурување меѓу Ромите од најмалку 
95 проценти или со стапка еднаква на остатокот од 
населението; 

�� Цивилна регистрација: Да се обезбеди дека сите Роми 
се регистрирани во матичните книги на евиденција. 

�� Недискриминација: Да се зајакнат владините структури 
за да се заштитат од дискриминација и да се воспостави 
посебна поделба за недискриминација на Ромите во 
рамките на формалните тела за недискриминација 
за обработка на жалбите од страна на Ромите, да 
се обезбеди правна поддршка на наводните жртви 
и да се идентификуваат шеми за дискриминација, 

институционална и скриена дискриминација.

6	 Декларацијата на земјите од Западен Балкан за интеграција на Роми во рамките на 
процесот на проширување на ЕУ (позната и како Познан декларација), достапна на: 
https://bit.ly/3gVMjjz 

https://bit.ly/3gVMjjz
https://bit.ly/3gVMjjz
https://bit.ly/3gVMjjz

Стратегија за инклузија на Ромите 2022-2030 

На национално ниво во текот на 2021 година во завршна фаза е 
донесувањето на Стратегијата за инклузија на Роми 2022 – 2030. 

Спроведен е консултативен процес за изработка на Стратегијата 
за инклузија на Ромите 2022-2030. Процесот на подготовка на 
новата Стратегија за Роми е раководен од Владата на Република 
Северна Македонија преку советникот за инклузија на Роми како 
национална контакт-точка за Ромите во соработка со Министерството 
за труд и социјална политика, кое е носител на Стратегијата за Роми, 
со техничка поддршка од Проектот „Интеграција на Роми 2020“.

Стратегијата за инклузија на Ромите 2022-2030 во текот на 2021 го-
дина е испратена на усвојување во Влада. Предвидено е нејзино 
презентирање на Семинар за Роми и Роми бегалци во текот на фев-
руари 2022 г. , по што  преку  работни групи треба да се креира акци-
ски план за спроведување на Стратегијата.

Т А Б Е Л А  3 . 
Стратегиски цели на Стратегијата  
за инклузија на Роми 2022 – 2030

СТРАТЕГИСКА ЦЕЛ ПОКАЗАТЕЛИ ЗА УСПЕШНОСТ

СП 1: Зголемување на 
вработеноста на Ромите 
во јавната и државната 
администрација

До 2030, најмалку 2.6% да 
бидат вработени во државна 
и јавна администрација 
(таргет дополнителните во кои 
институции)

СП 2: Зголемување на опфатот 
во активните мерки за 
вработување и услуги

Најмалку 5 % опфат на Ромите во 
програмите за активни мерки за 
вработување на годишно ниво

СП 3: Создавање 
овозможувачка околина за 
формализација и стимулирање 
претприем-ништво кај 
ромската заедница

До 2030, поддржани најмалку 
1000 претприе-мачи за отворање 
нови бизниси и формализи-рање 
на веќе постојни 

СП 4: Унапредување на 
дигиталните вештини на 
младите Роми

До 2030, 30% од Ромите 
да стекнат вештини за 
информатичка и комуникациска 
технологија (ИКТ)

https://bit.ly/3CcUOQW
https://www.nvosorabotka.gov.mk/?q=mk/node/503
https://www.nvosorabotka.gov.mk/?q=mk/node/503
https://www.rcc.int/romaintegration2020/files/admin/docs/7572e5543a3ad4e7c2d8e377a767344d.pdf

СП 5: Да се намали стапката на 
млади Роми кои не се дел од 
образование, вработување или 
обука

До 2030, стапката на млади Роми 
што не се дел од образование, 
вработување или обука да се 
намали за најмалку 50%

Прашањата за интегрирање на Ромите во однос на ИПА 2 се опфа-

тени во различни сектори на Стратегискиот документ за ИПА 27:

�� Демократија и владеење (Граѓанско општество);

�� Темелни права;

�� Образование, вработување и социјална заштита 
(Образовна политика, социјална политика и 
инклузија).

Во однос на интеграцијата на Ромите во 2021 година расположлив е 

Акцискиот документ за 2019 година „ЕУ за инклузија“8, во износ 
од 7.35 милиони евра, со рок за имплементација до 2026 година.

Интеграцијата на Роми е опфатена во стратегискиот одговор на 
ИПА 3, Прозорец 4 - Конкуренција и инклузивен раст, кој се состои 
од следните тематски приоритети: 

�� Тематски приоритет 1: Подигање на нивото на 
вработеност, квалитетот на работните места и 
продуктивноста;

�� Тематски приоритет 2: Намалување на 
сиромаштијата и социјалното исклучување;

�� Тематски приоритет 3: Обезбедување сеопфатно, 
инклузивно и интегрирано современо образование;

�� Тематски приоритет 4: Подобрување на здравјето 
и благосостојбата на населението и подобрување 
на здравствената заштита преку обезбедување 
одржлив и квалитетен здравствен систем насочен 

кон пациентите.

Индикаторите за интеграција на Роми во рамките на овој Стратеги-
ски одговор се третираат хоризонтално за четирите тематски прио-

ритети. 

7	 Ревидиран индикативен стратегиски документ (2014-2020), достапен на: https://bit.
ly/3HJ87K2

8	 Акциски документ за 2019 година „ЕУ за инклузија“ достапен на https://bit.ly/3Cc784b

https://bit.ly/3HJ87K2
https://bit.ly/3Cc784b

2.1 ДЕЛОВНИК ЗА РАБОТА

Секторската работна група за Интеграција на 
Роми во 2021 година ја координира Министер-
ството за труд и социјална политика и со неа 
претседава ресорниот министер. Секторската 
работна група за интеграција на Роми е ос-
нована со решение и има сопствен деловник 
за работа. Во оваа секторска работна група 
членуваат претставници од надлежните мини-
стерства, донаторската заедница и од граѓан-
скиот сектор. Седумнаесет (17) претставници 
на граѓанските организации се вклучени во 
секторската работна група, во својство на 
претставници на организации што работеле 
во областа.

Секторската работна група за интеграција на 
Ромите е формирана кон крајот на 2019 годи-
на. По оформувањето предвидено е нејзина-
та работа да ја координира министерот без 
ресор задолжен за имплементација на Наци-
оналната стратегија за подобрување на стату-
сот на Ромите во Република Северна Македо-
нија. 

Сепак, со формирањето на новата Влада во 
2020 година, во нејзиниот состав не беше 
предвидена позиција министер без ресор 
задолжен за имплементација на Националната 
стратегија за подобрување на статусот на 
Ромите во Република Северна Македонија, 

ФУНКЦИОНАЛНОСТ 
НА СРГ

ДЕЛ2

додека, пак, СРГ за интеграција на Роми не одржа пленарен соста-
нок во текот на 2021 година и не се забележани промени во начинот 
на уредување.

Околу применувањето на одредбите од деловникот за работа во 
пракса, забелешка е неисполнувањето на деловнички предвидениот 
број на состаноци.

Во однос на транспарентноста од страна на Министерството за 
труд и социјална политика, односно на нивната интернет-страни-

цата9 поставени се прецизни и сеопфатни информации поврзани со 
работата на СРГ за образование социјална политика и вработување, 
како што се основачките документи (решение за основање и делов-
ник за работа), како и соопштенијата, записниците и материјалите од 
самите состаноци. Сепак, не постојат никакви информации за СРГ 
за интеграција на Роми, со што се поставува прашањето колку инсти-
туциите имаат капацитет да  ја организираат работата на ова СРГ.

За претставниците на граѓанските организации не се до крај 
прецизни информациите околу нивната улога во самата СРГ, со 
оглед дека присуствувале само на еден состанок од оформувањето 
на оваа СРГ во ноември 2019, па сѐ до пишување на овој извештај, 
а во меѓувреме не биле исконтактирани. Во таа насока се дове-
дува во прашање функционалноста на самата СРГ, како и улогата 
и учеството на граѓанските организации. Сепак, од спроведеното 
интервју со координаторот одговорен за организација на работа на 
СРГ, се доби информација дека во изминатиот период граѓанските 
организации во областа на ромските прашања биле вклучени преку 
процесот на креирање на Стратегијата за инклузија на Роми 2022 
– 2030, додека поставеноста на СРГ за интеграција на Роми ќе пре-
трпи промени во следниот период.   

2.2 ГОДИШЕН ПЛАН И  
ГОДИШЕН ИЗВЕШТАЈ ЗА РАБОТА

Годишните планови и годишните извештаи не се предвидени како 
активности во Деловникот за работа на СРГ за ИР, но доколку се 
креираат на транспарентен и инклузивен начин, можат да бидат зна-
чителен поттик за поефикасна и поорганизирана работа на сама-
та секторска работна група. СРГ за ИР не ги изработува годишните 
планови и извештаи во текот на 2021 година.

9	 Официјална интернет-страница на Министерството за труд и социјална политика 
https://mtsp.gov.mk/ 

https://bit.ly/3CcUOQW
https://bit.ly/3CcUOQW
https://mtsp.gov.mk/

Д Е Л  3 
Г Р А ЃА Н С К О  

У Ч Е С Т В О

Листата со членови на ГО што се дел 
од СРГ за ИР содржи седумнаесет 
граѓански организации10 со статус 
на членови. Во текот на 2021 година 
не е одржан пленарен состанок на 
СРГ за интеграција на Роми

10	 Оваа секторска работна група е основана на 
пленарна седница на Владата на 6.12.2019. 
Информација достапна на https://bit.
ly/35p6Lr5. На седницата учествувале 17 
граѓански организации што имаат интерес, 
односно работат во области што се во 
надлежност на оваа секторска работна група, 
и тоа: Институт за истражување и анализа 
на политики - РОМАЛИТИКО; Асоцијација 
за демократски развој на Ромите - Сонце; 
НВО КХАМ; Здружение Центар за образовна 
поддршка - Дендо Вас; Хабитат – Македонија; 
ХДЗР „Месечина“, Ромски едукативен центар 
АМБРЕЛА; Фондација Отворено општество 
– Македонија, Асоцијација Иницијативи 
за социјални промени – ИнСОК; Ромски 
ресурсен центар – РРЦ; Центар на ромска 
заедница - ДРОМ; Национален ромски 
центар – НРЦ; Здружение за развој на 
ромската заедница СУМНАЛ; Асоцијација за 
здравствена едукација и истражување – ХЕРА; 
НВО Ромаверзитас; Иницијатива за развој и 
инклузија на заедниците - ИРИЗ, и Институт за 
европска политика – ЕПИ. 

ГРАЃАНСКО 
УЧЕСТВО

ДЕЛ3

https://bit.ly/35p6Lr5
https://bit.ly/35p6Lr5

Д Е Л  4 
К А П А Ц И Т Е Т И  

Н А  Г О

Бројката од 17 граѓански органи-
зации ја прави СРГ за ИР една од 
работните групи со релативно добра 
квантитативна вклученост на ГО, во 
споредба со другите СРГ. Сепак, 
претставниците на ГО во интервју-
ата извршени за потребите на овој 
извештај сметаат дека нивната улога 
во самата СРГ е нејасна, не се сме-
таат за информирани што се случува 
и имаат резерви во однос на нивното 
учество.

Овие нивни констатации се базираат 
на повеќе причини. Најпрво посо-
чуваат дека не може да се зборува 
за нивно ефикасно учество во СРГ 
доколку се земе предвид фактот 
што секторската работна група нема 
динамика на состаноците и воопшто 
нема комуникација помеѓу членовите 
на СРГ надвор од самите состаноци. 

КАПАЦИТЕТИ  
НА ГРАЃАНСКИТЕ 
ОРГАНИЗАЦИИ

ДЕЛ4

Д Е Л  5
Е Ф Е К Т И  О Д  

Р А Б О Т А Т А  Н А  С Р Г

5.1 ПЛЕНАРНИ  
И ОПЕРАТИВНИ 
СОСТАНОЦИ

Во текот на 2021 година не се одржани 
пленарни и оперативни состаноци на СРГ 
за интеграција на Роми. 

ЕФЕКТИ ОД 
РАБОТАТА  
НА СРГ

ДЕЛ5

Инструментот за претпристапна помош ИПА 
3 се однесува на програмскиот период 2021-
2027 година. Европската комисија го вове-
де овој инструмент со новата Финансиска 
перспектива на Европската Унија. ИПА 3 е 
воведена со усвојувањето на Регулативата 
за воспоставување на Инструментот и Ре-
гулатива со правила и принципи за спрове-
дување на ИПА 311 од страна на Европската 
Унија, кои се поврзуваат со други фондови, 
програми и инструменти на Унијата, а првен-
ствено со Инструментот за соседство, раз-
вој и меѓународна соработка12. 

Според структурата, ИПА 3 е поделена на 5 
прозорци, а секој прозорец се состои од те-
матски приоритети:

1.	 Владеење на правото, фундаментални 
права и демократија;

2.	 Добро владеење, усогласување на 
законодавството, добрососедски 
односи и стратешка комуникација;

11	 Regulation of the European Parliament and of the 
Council establishing the Instrument for Pre-accession 
Assistance (IPA III) COM/2018/465 final.

12	 Neighborhood, Development and International 
Cooperation Instrument (NDICI)

ОСНОВНИ 
ИНФОРМАЦИИ ЗА 
ПРОГРАМИРАЊЕ  
НА ИПА 3 (2021-2027)

ДЕЛ6

Д Е Л  6
О С Н О В Н И  И Н Ф О Р М А Ц И И  З А  

П Р О Г Р А М И Р А Њ Е  Н А  И П А  3  ( 2 0 2 1 - 2 0 2 7 )

3.	 Зелена агенда и одржлива поврзаност;

4.	 Конкурентност и инклузивен раст;

5.	 Територијална и прекугранична соработка.

Повеќе информации за програмирањето на ИПА 3 (2021-2027) може 
да прочитате во извештајот ИПА - хоризонтално прашање.

6.1 ПРОГРАМИРАЊЕТО НА  
ИПА 3 (2021-2027) ВО РАМКИТЕ  
НА СЕКТОРОТ ИНТЕГРАЦИЈА НА РОМИ

Интеграцијата на Роми е опфатена во стратегискиот одговор на ИПА 
3, Прозорец 4 - Конкуренција и инклузивен раст, кој се состои од 
следните тематски приоритети: 

�� Тематски приоритет 1: Подигање на нивото на 
вработеност, квалитетот на работните места и 
продуктивноста;

�� Тематски приоритет 2: Намалување на 
сиромаштијата и социјалното исклучување;

�� Тематски приоритет 3: Обезбедување сеопфатно, 
инклузивно и интегрирано современо образование; 

�� Тематски приоритет 4: Подобрување на здравјето 
и благосостојбата на населението и подобрување 
на здравствената заштита преку обезбедување 
одржлив и квалитетен здравствен систем насочен 
кон пациентите.

Индикаторите за интеграција на Роми во рамките на овој стратеги-
ски одговор се третираат хоризонтално за четирите тематски прио-

ритети. 

file:///C:\Users\38970\Downloads\à

РОДОВА 
ПЕРСПЕКТИВА 
ВО СЕКТОРСКИТЕ 
РАБОТНИ ГРУПИ

ДЕЛ

Д Е Л  7
Р О Д О В А  П Е Р С П Е К Т И В А  В О 

С Е К Т О Р С К И Т Е  Р А Б О Т Н И  Г Р У П И

7
Интегрирањето на родовата перспектива 
претставува процес на проценка на им-
пликациите врз жените и мажите на секое 
планирано дејство, вклучително и на зако-
нодавството, политиките и програмите, во 
секоја област и на секое ниво.13 Притоа, 
крајната цел е да се постигне родова ед-
наквост. Во националното законодавство 
на Република Северна Македонија вклучу-
вањето на родовата перспектива е дефи-
нирано со Законот за еднакви можности 
на жените и мажите14 и претставува обвр-
ска на сите државни органи и институции. 
Пропуштањето да се инкорпорира родова-
та перспектива подразбира носење родо-
во неутрални или родово слепи политики, 
кои не успеваат да ги адресираат постој-
ните нееднаквости и можат да придонесат 
за продлабочување на родовите јазови.

13	 European Institute for Gender Equality (EIGE), 
Glossary and Thesaurus, A-Z Index. Достапно 
на: https://eige.europa.eu/thesaurus/
terms/1185?lang=mk 

14	 Закон за еднакви можности на мажите и жените. 
„Службен весник на Република Македонија“ број 6/12, 
30/13, 166/14, 150/15 и „Службен весник на Република 
Северна Македонија“ број 53/21. Член 4, став 1, точка 
10.

https://eige.europa.eu/thesaurus/terms/1185?lang=mk
https://eige.europa.eu/thesaurus/terms/1185?lang=mk

Родовата еднаквост е една од темелните вредности на Европската 
Унија (ЕУ).15 Истовремено, зачленувањето во ЕУ е условено со почиту-
вање и промовирање на овие основни европски вредности.16 Во Ин-
струментот за претпристапна помош 2021-2027 (ИПА 3) предвидено е 
дека имплементацијата на ИПА 3 треба да биде водена од принципи-
те на родова еднаквост и зајакнување на правата на жените и девој-
чињата17, во линија со и во насока на исполнување на минималните 
стандарди утврдени со новиот План за акција за родова еднаквост на 
ЕУ 2021-2025 (ГАП 3) насловен „Амбициозна агенда за родова еднак-
вост и зајакнување на жените во надворешната политика на ЕУ“18. ГАП 
3 се состои од пет столба на акција, а во рамките на третиот столб 
предвидени се активности во шест тематски области.19 Во рамките 
на ГАП 3 рефлектирани се и целите на Стратегијата за родова ед-
наквост на ЕУ 2020-2025.20 Понатаму, во ИПА 3, родовата еднаквост е 
вклучена како една од специфичните цели, но и како тематски прио-
ритет за поддршка.21 Притоа, потенцирано е дека родовата еднаквост 
е хоризонтална тема, која треба да биде соодветно рефлектирана и 
интегрирана во целокупниот процес на имплементација.22 Целите на 
претпристапната помош поставени во тематскиот приоритет посветен 
на родовата еднаквост во ИПА 3 целосно кореспондираат со шесте 
тематски области предвидени со ГАП 3, што дополнително укажува 
на потребата од поврзување на овие два документа. Оттука, работата 
на секторските работни групи, како форум за меѓуресорска соработ-
ка со надлежности поврзани со формулирање и имплементација на 
националните политики и координација за програмирање, следење и 
евалуација на странската помош, треба да биде водена од и усогласе-

15	 Consolidated Version of the Treaty on European Union. Член 2. Достапно на: https://bit.
ly/3s4gjyR 

16	 Ibid. Член 49, став 1.
17	 Regulation (EU) 2021/1529 of the European Parliament and of the Council of 15 September 2021 

establishing the Instrument for Pre-Accession assistance (IPA III). Достапно на: https://eur-lex.
europa.eu/legal-content/EN/TXT/PDF/?uri=CELEX:32021R1529&qid=1643627286827&from=en 

18	 EU Gender Action Plan (GAP) III – An Ambitious Agenda for Gender Equality and Women’s 
Empowerment in EU External Action. Достапно на: https://ec.europa.eu/international-
partnerships/system/files/join_2020_17_en_final.pdf 

19	 Ibid. Во ГАП 3 предвидени се активности поделени во следните шест тематски области: 
ослободување од сите форми на родово базирано насилство, унапредување на сексуалното 
и репродуктивното здравје и права, зајакнување на економските и социјалните права 
и зајакнување на девојчињата и жените, унапредување и еднакво политичко учество и 
лидерство, интегрирање на агендата за жени, мир и безбедност и предизвици и можности 
за зелена транзиција и дигитализација.

20	 A Union of Equality: Gender Equality Strategy 2020-2025. Достапно на: https://eur-lex.europa.
eu/legal-content/EN/TXT/?uri=CELEX%3A52020DC0152 

21	 Regulation (EU) 2021/1529 of the European Parliament and of the Council of 15 September 2021 
establishing the Instrument for Pre-Accession assistance (IPA III). Достапно на: https://eur-lex.
europa.eu/legal-content/EN/TXT/PDF/?uri=CELEX:32021R1529&qid=1643627286827&from=en

22	 Ibid.

https://bit.ly/3s4gjyR
https://bit.ly/3s4gjyR
https://eur-lex.europa.eu/legal-content/EN/TXT/PDF/?uri=CELEX:32021R1529&qid=1643627286827&from=en
https://eur-lex.europa.eu/legal-content/EN/TXT/PDF/?uri=CELEX:32021R1529&qid=1643627286827&from=en
https://ec.europa.eu/international-partnerships/system/files/join_2020_17_en_final.pdf
https://ec.europa.eu/international-partnerships/system/files/join_2020_17_en_final.pdf
https://eur-lex.europa.eu/legal-content/EN/TXT/?uri=CELEX%3A52020DC0152
https://eur-lex.europa.eu/legal-content/EN/TXT/?uri=CELEX%3A52020DC0152
https://eur-lex.europa.eu/legal-content/EN/TXT/PDF/?uri=CELEX:32021R1529&qid=1643627286827&from=en
https://eur-lex.europa.eu/legal-content/EN/TXT/PDF/?uri=CELEX:32021R1529&qid=1643627286827&from=en

I I . Д Е Л 
ИНСТРУМЕНТОТ ЗА ПРЕТПРИСТАПНА  

ПОМОШ ИПА II (2014-2020)

на со ГАП 3.  Конечно, неопходно е да се има предвид заложбата на 
ЕУ до 2025 година најмалку 85% од сите нови надворешни програми 
и проекти да ја имаат родовата еднаквост како значајна или основна 
цел.23 

Значаен елемент на дефиницијата на секторскиот пристап кон ин-
тегрирањето на родовата перспектива е и градењето и јакнењето на 
техничките компетенции на сите вклучени во спроведувањето на сек-
торските политики.24 Оттука, особено значајно е и развивањето на ка-
пацитетите во оваа насока, како на креаторите на политики, така и на 
лицата вклучени во нивното спроведување. 

Повеќе информации за родовата поставеност во СРГ може да про-
читате во Извештајот во сенка за родовата перспектива во 
секторските работни групи.

7.1 РОДОВАТА ПЕРСПЕКТИВА  
ВО СРГ ЗА ИНТЕГРАЦИЈА НА РОМИ

Секторската работна група за интеграција на Ромите, во текот на 2021 
година нема изработено акциски документи за ИПА 3, ниту посебни 
родови анализи. Оваа секторска работна група нема одржано ниту 
посебен пленарен состанок во изминатата година. Оттука, од овој 
аспект, не би можело да се оценува интегрирањето на родовата пер-
спектива. Министерството за труд и социјална политика (МТСП) има 
доставено предлог-проекти за потенцијално финансирање во про-
грамските години 2023-2024,  кои се во работна верзија и за нив сè 
уште се чека одговор од ЕУ. Членовите на Секторската работна гру-
па за интеграција на Ромите учествувале во разгледување и дополну-
вање на нацрт-текстот на Стратешкиот одговор за ИПА 3 за програм-
скиот период 2021-2027, како и на седницата на Секторската работна 
група за образование, вработување и социјална политика одржана на 
30.6.2021 година. На оваа седница биле презентирани и планираните 
проекти од нацрт-акциската програма за програмската 2022 година 
„ЕУ за подобро здравје и социјална политика и родова рамноправ-
ност“. Во споменатите документи е вклучена и родовата перспектива, 
а при нивното изготвување биле користени административни подато-
ци и достапни анализи.

23	 EU Gender Action Plan (GAP) III – An Ambitious Agenda for Gender Equality and Women’s 
Empowerment in EU External Action. Достапно на: https://ec.europa.eu/international-
partnerships/system/files/join_2020_17_en_final.pdf

24	 EIGE, Glossary and Thesaurus, A-Z Index. Достапно на: https://eige.europa.eu/thesaurus/
terms/1359?lang=mk 

ФИНАЛНИ ЗАКЛУЧОЦИ  
И ПРЕПОРАКИ
Пристапот на работа во СРГ за интеграција на Роми 
не се карактеризираше со некоја посериозна дина-
мика, особено затоа што во текот на целата 2021 го-
дина прашањата за интеграција на Ромите не биле 
ставени на агендата на СРГ. Потребно е да се до-
несе одлука за начинот на идното функционирање 
на оваа СРГ, дали таа ќе функционира самостојно на 
начин што би добила неопходна и соодветна инсти-
туционална поддршка или, пак, посоодветно,  да се 
кооптира со СРГ за образование, социјална полити-
ка и вработување, од каде и првично се издвоила во 
2019 година. 

Во однос на капацитетот на СРГ, еден од заклучоци-
те е дека министерските промени влијаеле за нама-
лување на интензитетот на дејствување на СРГ за ин-
теграција на Роми. Во 2021 година, СРГ за интегра-
ција на Роми не располага со соодветни капацитети 
за самостојно водење на СРГ.

1. Секторската работна група за интеграција на 
Роми (ИР) има слаба динамика во 2021 година, не е 
одржан пленарен состанок, како ни оперативен со-
станок. Ваквата динамика е недоволна за да може да 
се подготвуваат стратегиски и плански и да се сле-
дат постигнатите резултати на начин што овозможува 
суштинска вклученост на засегнатите страни. 

2. Неопходно е преку оваа СРГ да се овозможи под-
готовка на предлози за содржината на секторските и 
меѓусекторските политики, стратегии и развојни про-
грами релевантни за хоризонталните политики за ин-
теграција на Роми, за што се потребни дополнителни 
капацитети. 

3. Неопходно е да се создадат претпоставки за ГО 
преку оваа СРГ да учествува во процесите за иденти-
фикација, формулација и приоретизација на развој-
ните цели, мерки и проекти за спроведување на наци-
оналните политики и стратегии во дадениот сектор.

Ф И Н А Л Н И  З А К Л У Ч О Ц И  
И  П Р Е П О Р А К И

И З В Е Ш Т А Ј  В О  С Е Н К А 
ОД СЛЕДЕЊЕТО НА РАБОТАТА И ЕФЕКТИТЕ НА СЕКТОРСКАТА  
РАБОТНА ГРУПА ЗА ИНТЕГРАЦИЈА НА РОМИТЕ 
јануари – декември 2021

КОРИСТЕНИ МАТЕРИЈАЛИ 
¡¡ Извештај на Европската комисија за напредокот на Северна 
Македонија за 2021 година 

¡¡ Одговори на доставени прашања врз основа на Барање за 
слободен пристап до информации од јавен карактер

¡¡ Транскрипти од интервјуата со претставници на државните 
институции членови на СРГ за ИР

¡¡ Транскрипт од фокус-групата со претставниците на ГО што 
се членови на СРГ за ИР

¡¡ Податоци добиени од Анкетниот прашалник за граѓанските 
организации и нивното искуство со граѓанско учество

¡¡ Индикатори за проценка на перформансите (PAF)

¡¡ Стратегиски одговори за ИПА 3 достапни на https://bit.ly/
3soDELY 

¡¡ Рамка на ЕУ за национални стратегии за интеграција на 
Ромите до 2020 година, достапно на: https://bit.ly/3trRuO5

¡¡ Новата стратегиска рамка на ЕУ за Ромите за еднаквост, 
вклучување и учество 2021-2030: https://bit.ly/3HB02qY

¡¡ Стратегија за Ромите во Република Македонија 2014 – 2020

¡¡ Стратегија за Ромите во Република Македонија 2022 – 2030

¡¡ ИПА 2 Акциски документ на РС МАКЕДОНИЈА, ЕУ за 
инклузија

¡¡ Стратегиски одговор, Прозорец 4 - Конкуренција и 
инклузивен раст 

¡¡ Извештај во сенка од следењето на работата и ефектите на 
секторските работни групи, јануари 2019 – февруари 2020

https://bit.ly/3soDELY
https://bit.ly/3soDELY

